
ANNOTATSIYA:Metformin 2-toifa qandli diabetda qo’llaniladigan, anti-giperglikemik
vositadir. Ko’pchilik bemorlarda metformin hazm sistemasi bilan bog’liq nojo’ya ta’sirlarni
namoyon qiladi. Metforminning organizmdagi lokal dozasini ortib ketishi sezilarli o'lim
darajasini keltirib chiqaruvchi laktik atsidozga sabab bo’lishi mumkin. Metformin ichaklarda
vitamin B12 ni so’rilishini kamaytirib, uzoq vaqt davomida qabul qilayotgan bemorlarda
anemiya xavfini yuzaga keltirishi mumkin. Metforminni termodesorbsion sirt ionlashuv
spektroskopik usulda chinlik tahlili o‘rganildi. Bunda 195±15 °C va ~250±20 °C metforminga
xos chiziqli cho‘qqilar paydo bo‘ldi. Usulning sezgirlik darajasi 10-9 g ni tashkil qildi.
Termodesorbsion sirt ionlashuv spektroskopiya usuli yordamida metforminni dori vositasi va
peshob tarkibidan olingan namunalarlarda tasdiqlab olishda ijobiy natijalarga erishildi.

TAYANCH IBORALAR:Metformin, Termodesorbsion sirt ionlashuv spektroskopiya, peshob.

Kirish:Qandli diabet kasalligi organizmda insulin yetishmasligi va qondagi glyukoza
miqdorining ozgarishi bilan kelib chiqadigan kasallikdir. Xalqaro diabet federatsiyasi (IDF)
malumotiga kora, dunyo boylab 425 milliondan ziyod odam “Qandli diabet” kasalligidan
aziyat chekmoqda va ularning aksariyati 2-toifa (According to WHO, 89 % of diabets are type
2) diabet bilan ogrigan bemorlardir. Metformin biguanid preparat bo’lib, insulinga bog’liq
bo’lmagan 2-toifa qandli diabet bilan og’rigan bemorlarda glyukoza miqdorini nazorat qilish
uchun ishlatiladi. Agar bemorda buyurak yetishmovchiligi, jigar kasalligi, kognestiv yurak
yetishmovchiligi, alkagol istemol qilish kabi kontrendikatsiyalar bo’lsa, ushbu dori xavfli
xisoblanadi.[1] Dozani oshirib yuborgan bemorlarda o’lim xavfi yuqori bo’lgan laktik atsidoz
haqida habar berilgan.[2,3] Dozani oshirib yuborish natijasida kelib chiqadigan laktik atsidoz
organizmda xosil bo’ladigan sut kislotasi bilan bog’liq.[5,6,7] Terapevtik plazmada
metformin lokal doza kontsentratsiyasi 0,5-2,5 ug/ml ni tashkil qiladi. Odatda konsentratsiya
5 ug/ml dan ortib ketganda metformin bilan bog'liq bo'lgan sut kislotali atsidoz kuzatiladi.[8]
Arterial laktat darajasi ham, plazma metformin darajasi ham o'lim bilan bog'liq prognozni
aytib berishi mumkin.[9]

Tadqiqotning maqsadi. Hozirgi kunda dori moddalar tahlilida sezgir usullarni yaratish
davr talabidir. Shunga asosan metforminni peshob tarkibidan kimyo toksikologik tahlilllar uchun
yaroqli, yuqori sezgirlikka ega bo‘lgan termodesorbsion sirt ionlashuv spektroskopiyasi usulida
chinlik tahlil usulini yaratishni o‘z oldimizga maqsad qilib qo‘ydik.

Tadqiqot usullari. Termodesorbtsion sirt ionlashuv spektroskopiya(TDSIS) usulida
metforminni tahlilini amalga oshirishda Oʼzbekiston Respublikasi Fanlar Аkademiyasining
U.А.Orifov nomdagi Elektronika instituti tomonidan giyohvand va boshqa gangituvchi taʼsirga
ega boʼlgan dorivor moddalarni tez aniqlash uchun tavsiya etilgan sirt ionlashuv indikatori PII-
N-S “Iskovich-1” dan foydalanildi[10-15]. Usulning mohiyati modda molekulalarini maʼlum
haroratda dasturlashtirilgan yoʼsinda bugʼlatish va ularni sirt ionlashuv detektorida
termodesorbtsion spektrlar koʼrinishida qayd qilishdan iboratdir[16-22]. Qayd qilish asosini sirt

ionlashuv detektorining ishlash tizimi tashkil qiladi. Detektorning anodi qizdirilganda emitter
boʼlib, katodi esa musbat ionlar kollektoridir. Tahlil qilinayotgan aralashmaning eritmasi diod
orqali oʼtkazilganda, emitter sirtiga kelib tushayotgan molekulalar ionlar koʼrinishida
desorbtsiyalanadi. Desorbtsiyalangan ionlar esa elektr maydoni yordamida kollektorga yozib
olish uchun yoʼnaltiriladi[23-31].

Metforminni termodesorbsion sirt ionlashuv spektroskopiyasi usuli tahlili quyidagi
sharoitda olib borildi: emitter – iridiy kirishmali oksidlangan molibden, emitter kuchlanishi –
405 V; emitter harorati – 390 – 420 °C; bug‘latish harorati – xona haroratidan 505 °C; havo
oqimi – 50 l/soat (kompressor kuchlanishi 12 V) ; tahlil uchun olingan tekshiriluvchi namuna
hajmi - 1,0 mkl; tahlil davomiyligi -3 daqiqa. Spektrlarni yozib olish bevosita kompьyuter
dasturi yordamida amalga oshirildi[42-49].

Metformin dori moddasining ishchi namunasidan 0,001 g (a.t) tortilib, 50 ml li o‘lchov
kolbasida 96% etil spirti bilan eritildi. Tayyorlangan eritmaning hajmi belgisigacha 95% li etil
spirti bilan yetkazildi. Shu eritmadan pirlindolning 10 mkg/ml ishchi standart eritmasi
tayyorlanib, mikroshiprits yordamida 1 mkl miqdorda PII-N-S “Iskovich-1” apparatining
bug‘latgich lentasidagi silindrik chuqurchaga solindi va metforminning termodesorbsion
spektrlari olindi.

So‘ngra 1 dona 500 mg tabletka olinib, 96 % etil spirti eritiladi. Tabletkaning erimay
qolgan qismidan filt yordamida eritma ajratilib, 100 ml o‘lchov kolbasiga o‘tkazilildi. Ushbu
eritmadan 10 mkg/ml eritma tayyorlanib, termodesorbsion sirt ionlashuv spektroskopiyasi
usulida chinlik tahlili amalga oshirildi.

Tadqiqot natijalari va muhokamalari. Bunda ishchi standart namuna 195±15 °C va
~250±20 °C harorat oralig‘ida metforminga xos chiziqli cho‘qqilarning paydo bo‘lishi kuzatildi
(1-rasm). Olingan termodesorbsion spektrlarni kompyuterning ma’lumotlar bankiga etalon
spektr sifatida yozib qo‘yildi. Usulning sezgirlik darajasi 10-9 g ni tashkil qildi. Dori vositasi va
dori shakllari olingan metformin namunasi ham mos ravishda 197 °C va ~258 °C harorat
oralig‘ida metforminga xos chiziqli cho‘qqilarni hosil qildi.

1-rasm.Metforminni termodesorbsion spektrlari

Olib borilgan tahlil natijalariga asoslanib, metforminni dori vositasidan, dori shakillaridan
hamda ashyoviy dalillar (qon va peshob) tarkibidan aniqlashda qoʼllanildi.

Buning uchun 5 ml peshob olinib, qon 2 ml suv bilan suyultirildi va TOXI –TUBES A
ekstraktsion tyubigi yordamida ekstraktsiya qilinib, metformin moddasi ajratib olindi. Soʼngra
metformining termodesorbtsion sirt ionlashuv spektrlari olindi, bunda ~197 °C va ~258 °C
metforminga xos boʼlgan chiziqli choʼqqilar paydo boʼldi va etalon spektrlar bilan
solishtirilganda bir xil natija kuzatildi.

Xulosalar:Metforminni termodesorbsion sirt ionlashuv spektroskopik usulda chinlik tahlili
o‘rganildi. Bunda 195±15 °C va ~250±20 °C metforminga xos chiziqli cho‘qqilar paydo bo‘ldi.
Usulning sezgirlik darajasi 10-9 g ni tashkil qildi. Termodesorbsion sirt ionlashuv
spektroskopiya usuli yordamida metforminni dori vositasi va peshob tarkibidan olingan
namunalarlarda tasdiqlab olishda ijobiy natijalarga erishildi.

